
«Учуутал күнүнэн” үөрэнээччилэр эҕэрдэлэрин сценарийа.
1ыытааччы:

Учуутал олоҕун ситимэ – оскуола,
Хас уруок – кини үлэтин түмүгэ,

Олоҕун күннээҕи түбүгэ.
Үтүө күнүнэн араас эйгэни, науканы биллэрэн уһуйар, угуйар, сырдыкка – кэрэҕэ

сирдиир учууталларбыт уонна иитээччилэрбит!
2ыытааччы:Ытыктабыллаах учууталларбытын идэҕит бырааһынньыгынан «Учуутал
күнүнэн» итиитик – истиҥник эҕэрдэлиибит!
Эҕэрдэ этэригэр тылы биэрэбит оскуолабыт директорыгар Филиппов Егор Егоровичка.
1ыытааччы: Эн өйдүүгүн дуо, биһиги бастакы учууталбытын, алын сүһүөх кылааска
үөрэммиппитин?
2ыытааччы: – Өйдөөн бөҕө буоллаҕа, сумка сүгэн, сибэкки дьөрбөтө тутан маҥнайгы
кылааска киирэн, үөрэнээччи буолан үөрбүппүн! Кыра кылааска үөрэнэ сылдьарбыт
үчүгэй да этэ дии...
1ыытааччы: Күндү учууталларбыт, эһиэхэ анаан, урукку кэм, билиҥҥи кэм
алтыһыыларын көрдөрөр “Уруокка” көрдөөх сценка. Эҕэрдэлииллэр оскуолабыт
“Горячие сердца ” түмсүүтүн оголоро.
2ыытааччы:Үөрүүлээх бырааһынньыккытынан эьигини эҕэрдэлии кэллилэр алын сүһүөх
оҕолоро «ОРЛЯТА РОССИИ». Дохсун ытыс тыаһнан көрсүөҕүн.
1ыытааччы: Учуутал! Хас биирдии киһи учуутал билиититтэн, ол билиини тиэрдэринэн
кынат үүннэрэн олох киэҥ аартыгар үктэммиттэрэ, үктэммиппит, үктэниэххит...Учуутал
баар буолан, алыптаах музыка эйгэтигэр, уустук ахсаан суотугар, төрөөбүт төрүт тыл
умсулҕаныгар биһиги эттиин – хаанныын уһуйуллабыт, үөрэнэбит, эрчиллэбит.

Эҕэрдэлииргэ ыҥырабыт 5 кылаас үөрэнээччилэрин. Ыллыыр Алексанна Петрова
“Оскуолабар ”.

2ыытааччы:Учуутал, учуутал барахсан,
Уруокка өрүүтүн кыһаллан,

Чуолкайдык быһааран биэрэргин,
Чуумпуран олорон истэбин.
Учуутал, учуутал барахсан,
Үөрэтэр, уһуйар дьарыктаах
Ытыктыыр киһибитин –

Эйиигин ийэҕэ тэҥниибит!
Эҕэрдэлииргэ ынырабыт 6 кылаас үөрэнээччилэрин. Эҕэрдэ хоһоон.

1ыытааччы:Учуутал эйиэхэ
Эҕэрдэ этэбит,

Киэн тутта, махтана,
Бэлэх уунабыт.

Эҕэрдэлииргэ ыҥырабыт 7 кылаас үөрэнээччилэрин. Хоһоон.
2ыытааччы:

Учуутал истиҥ мичээрэ
Үгүс дьон сүрэҕэр уйалан,
Учуутал алыптаах идэтэ
Үйэттэн-үйэҕэ уруйдан!

Бэйэлэрин итии - истиҥ эҕэрдэлэрин, тапталлаах учууталларбытыгар тиэрдэллэр 8
кылаас үөрэнээччилэрэ.

1ыытааччы: Үрдүккэ, сырдыкка көтүтэр,
Үтүөнү- кэрэни үксэтэр



Үтүөкэн киһибит учуутал
Үйэ саас эйиэхэ дьиҥ махтал!

Эҕэрдэлэрин тириэрдэллэр 9 кылаас үөрэнээччилэрэ
2ыытааччы: Учуутал эн өрүү

Уот сулус буолаҥҥын,
Кэрэҕэ, сырдыкка
Угуйа тураҕын!

Эҕэрдэлииргэ тылы биэрэбит 10 кылаас үөрэнээччилэригэр. К.Олеся ырыа.
1ыытааччы: Сайаҕас учуутал барахсан

Саргылаах билиини биэрэҕин
Сандаарар саҕаҕы арыйан

Сулустаах суолбутун тэлэҕин.
Сыанаҕа көрсүөххэйиҥ быйылгы үөрэх дьылын выпускниктарын.

2ыытааччы:Ытыктабыллаах учууталларбыт!
Үөрэнээччилэргит махталларынан,

Оҕолоргут ситиһиилэринэн,
Бар- дьоҥҥут үөрүүлэринэн кынаттанан

Өссө да уһуннук үлэлээҥ,
Өссө да ситиһиилэр эһиги суолгутугар кэлэ турдуннар!

“Уолбат уйгуланын, уостубат олохтонуҥ” диэн туран учууталларбытыгар анал эҕэрдэ
тыллаах открыткаларбытын туттарарбытын көҥүллээҥ.
1ыытааччы: Бэйэлэрин музыкальнай эҕэрдэлэрин тиэрдэллэр оскуолабыт “Горячие
сердца ”түмсүүтэ.

Барыбыт туһугар кыһанан,
Эппиэтинэһи сүгэн
Сүүрэр-көтөр,

Оскуолабыт тутаах,
Бас-көс киһитэ

Түргэн-тарҕан туттунуулаах
Григорий Николаевич

Быһаара охсон,
Бүтэрэр-оһорор.

Үөрэх чааһын дьаһайааччы,
Учуутал, үөрэнээччи

Үлэлэрэ табыгастааҕын быһаарааччы,
Киэҥ холку көҕүстээх,

Сахалыы ааттаах
Сардаана Митрофановна

Эппитин ирдээччи.

Иитэр-үөрэтэр үлэҕэ
Кылаас салайааччыларын,
Оҕолору сирдээччилэр,
Эдэрдии эрчимнээх,

Надежда Александровна,
Александр Александрович

Сценарий, былаан суруйаллар,
Улуус иһигэр ыытыллар тэрээһиҥҥэ

Инники күөҥҥэ сылдьаллар.



Эбии үөрэхтээһин дьарыгар
Үҥкүүлээн тэйэбит,
Футболлуу сүүрэбит,

Уруһуй кэрэ эйгэтин билсэбит,
Учууталларбыт, тренербит
Саргылана Федоровна,
Федот Константинович,
Алексей Иннокентьевич

Үҥкүүгэ, уруһуйга, футболга тапталы
Элбэх оҕоҕо иҥэрин,

Төрөппүт, оҕо махталын ылыҥ.

Иккис дьиэ оҥостубут,
Сылаас, сырдык интернаппыт

Баспытааталлара Галина Васильевна,
Пелагея Витальевна

Ийэлии истиҥник сыһыаннаһаллар,
Көрөллөр-истэллэр,

Уруок ааҕарга көмөлөһөллөр.

Алын сүһүөх учууталлар
Алина Алексеевна,
Лина Дмитриевна,

Саргылана Федоровна,
Марианна Семеновна

Күнү күнүктээн түбүгүрэллэр,
Ааҕарга-суоттуурга
Кыһаллан үөрэтэллэр,
Дьыл кэмин батыһан

Оҕолору үөрэх кэнниттэн
Таҥастарын бэрийэн атаараллар.

Сахалыы, нууччалыы, омуктуу
Араас тылы билэргэ

Сардаана Иннокентьевна,
Антонина Прокопьевна,

Мария Васильевна
Угуйаллар уруоктарга,
Тыл күүһүн иҥэринэн
Аан дойдуну көрүөхпүт,
Сахабыт сирин ааттатан,
Россиянин буоларбытын
Киэн тутта кэпсиэхпит.

Физика, алгебра
Уустук чыпчаалын
Наталья Матвеевна,
Тамара Афанасьевна,
Лидия Вениаминовна

Дабайарга дьарыктыыллар,
Ахсаан киэҥ хонуутугар
Сылдьарга үөрэтэллэр,
Экзамен тургутуутун



Туоруурга угуйаллар.

Биология кистэлэҥин
Билэммит сөҕөбүт,

Химия лабротарнай үлэтигэр
Халааппытын кэтэбит,
География уруогар

контурнай картаны ылабыт
Спиридон Николаевич үөрэтэрин

Чуумпуран истэбит.

Музыка, уруһуй, технология
Киһи арахсыбат аргыстарын,
Орто дойду олоҕор киһи айбыт

Муҥутуур чыпчаалын
Надежда Николаевна,
Антонина Романовна
Марта Михайловна

Константин Андреевич,
Федот Константинович
Үөрэтэллэр биһиэхэ,

Олоххо туһаныахпыт диэн
Иистэнэбит, уһанабыт,

Уруһуйдуубут, ыллыыбыт.

Тэхвандо, волейбол секциятыгар
Елена Леонидовна,
Захар Иванович

Эт-хаан өттүнэн чэгиэн,
Сымса, имигэс буоллуннар диэн
Эрчийэллэр, дьарыктыыллар,
Күрэхтэһэ илдьэ бараллар,

Кыайыы үөрүүтүн
Төрөппүттэргэ, оскуолаҕа бэлэхтииллэр.

2ыытааччы: Утуйар ууларын умнан туран, үөрэххэ оҕолору уһуйар, күндү учууталлар!
1ыытааччы: Эһигини бука барыгытын Учуутал күнүнэн ис сүрэхтэн долгуйан туран
эҕэрдэлиибит! Үлэҕитигэр үрдүктэн үрдүк ситиһиилэри, кытаанах доруобуйаны, элбэх –
элбэх үөрүүнү, дьолу баҕарабыт!

Күн кэрэ киһиэхэ
Учуутал, эйиэхэ
Үөрэтэр утүөҕэр

Махталбыт хаһан да бараммат буолуоҕа!
2ыытааччы:Бу махтал эҕэрдэ тылынан бүгүҥҥү «Учуутал күнүгэр” аналлаах эҕэрдэ
чааһа түмүктэнэр.




